
Shri Krishnasharana Ashtakam

શ્રીકૃષ્ણશરણાષ્ટકમ્

સ્વામિની ચિન્તયા ચિત્તખેદખિન્નમુખામ્બુજઃ ।
નિમીલન્નેત્રયુગલઃ શ્રીકૃષ્ણઃ શરણં મમ॥ ૧॥
મનોજભાવભરિતો ભાવયન્મનસા રતિમ્ ।
મીલનવ્યાકુલમનાઃ શ્રીકૃષ્ણઃ શરણં મમ॥ ૨॥
નિશ્વાસશુષ્યદ્વદનો મધુરાધરપલ્લવઃ ।
મુરલી નાદનિરતઃ શ્રીકૃષ્ણઃ શરણં મમ॥ ૩॥
નિકુઞ્જમન્દિરાન્તસ્થ સુમપલ્લવતલ્પકૃત્ ।
પ્રતીક્ષમાણ સ્વપ્રાપ્તિં  શ્રીકૃષ્ણઃ શરણં મમ॥ ૪॥
વિયોગ ભાવ વિહસદ્વદનામ્બુજ સુન્દરઃ ।
આકર્ણયન્નલિરુતં શ્રીકૃષ્ણઃ શરણં મમ॥ ૫॥
મુઞ્ચન્ન શૂણિ વિલુઠન્ ગાયન્મત્ત ઇવ ક્વચિત્ ।
નૃત્યન્ રસાસક્તમનાઃ શ્રીકૃષ્ણઃ શરણં મમ॥ ૬॥
શયાન એકતસ્તલ્પે સ્વપ્નસમ્બન્ધ સિદ્ધયે ।
પ્રબોધ પશ્ચાત્તપ્તોયઃ શ્રીકૃષ્ણઃ શરણં મમ॥ ૭॥
રસાત્મ રસરીતિજ્ઞો રસલીલાપરાયણઃ ।
રસાત્મગોપી રસિકઃ શ્રીકૃષ્ણઃ શરણં મમ॥ ૮॥
ઇતિ શ્રીકૃષ્ણશરણાષ્ટકં સમ્પૂર્ણમ્ ।

